
544 30.  AL-RUM (BANGSO RUMAWI)   JUZ XXI 

 

30. AL-RUM (BANGSO RUMAWI) 
Suet ke-30: 60 ayat 

 

Ngen sembut gen Allah De Maho 
Pengasiak, Maho Penyayang. 

1. Alif lam mim (hanya Tuhan de namen 
ne). 

2. Sudo naleak bangso Romawi. 

3. Neak negrai de paok, ngen tobo‟o sudo 
naleak o de menang. 

 

4. Lem taun-taun igai untuk Allah ba urusan 
sebelum ngen sesudoh (tobo‟o menang) 
ngen bilai (bangso Romawi menang) do‟o 
riang ba tun-tun berimen. 

5. Karno  tmulung, si temulung siapi de 
kenlok ngen sib a de maho perkaso igai 
maha penyayang. 

6. Janjai ne sebenea-benea ne kundei Allah. 
Allah coa mukin semaleak  janjai ne, tapi 
dau manuio coa namen. 

7. Tobo‟o hanya namen de laher (bae) 
kundai kehidupan dunio, sedang tobo‟o 
tentang (kehidupan) akherat laloi. 

8. Getai tobo‟o coa meker tentang (trjijai) 
dirai tobo‟o? Allah coa jmijai lenget ngen 
bumai ngen jano de ade neak antaro 
keduwai ne kalau neak antaro manusio 
benea-benea meker neak ngen Tuhan ne. 

9. Ngen janokah tobo‟o coa made dalen 
neak muko bumai ngen kemliak keakro 
akibat (de nding) untuk tun-tun de 

sebelum tobo‟o? tun-tun o adeba lebiak 
kuet kundei tobo‟o (dewek) ngen sudo 
mullah bumai (taneak) ngen 
memakmurkan lebiak dau kundei jano de 
sudo tobo‟o makmur. Ngen sudo teko 
ngen tobo‟o rasul-rasul tobo‟o ngen mbin 
bukti-bukti de nyato. Mako Allah dedbat 
coa berlaku jahat ngen tobo‟o, tapi 
tobo‟o ba de berlaku jahat ngen dirai 
dewek. 

10. Sudo‟o akibat tun-tun de kemerjo de 
jahat do‟o ba (azab) de lebiak buuk, 
karno tobo‟o ngike ayat-ayat Allah ngen 
tobo‟o selalu gemurek si. 

11. Allah menea (manusio) kundei pertamo, 
sudo‟o melek (midup) ne igai. Sudo‟o 
ngen si ba ko nelek. 

12. Bilai terjijai ne kiamat, tun-tun de beduso 
tediem putus asa 

13. Ngen dedbat coa ade melei syafaat untuk 
tobo‟o kundei berhal-berhala tobo‟o de 
ade bat obo „o muker berhala tobo‟o. 

14. Ngen pado bilai terjijai kiamat, neak bilai 
o tobo‟o (manusio) rombongan. 

15. Luyen tun-tun de beriman ngen kemerjo 
amal saleh, mako tobo‟o neak lem taman 
(surgo) reriang 

16. Luyen tun-tun de kafia ngen ngike ayat-
ayat keme (Al Quran) kulo (ngike) temau 
bilai akhirat, mako tobo‟o tep diem neak 
sikso (nerako). 

17. Mako bertasbi ba ngen Allah neak waktau 
nu diem neak pelbeak bilai ngen waktau 
nu diem neak wakatau shubuh. 

18. Ngen bagi nub a kute pujai neak lenget 
ngen neak bumai ngen neak waktau nu 

diem neak pelbeak bilai ngen neak 
waktau nu diem neak waktau lohor. 

19. Si kemeluwea de idup kundei de matei 
ngen kemelewua de matei kundei de idu 
ngen bumai sudoh matei ne ngen awei o 
ba ko kenlewea (kundei kubua). 

20. Ngen neak antaro tando-tando kekuasaan 
ne do‟o ba si menea ko kundei pitok, 
sudo o tibo-tibo ko (jijai) manusio de 
berkembang. 

21. Ngen neak antaro tando-tando kekuasaan 
ne do‟o ba si menea untuk nu ngenyan-
ngenyan kundei jenis dewek, antaro nu 
asai kasiak ngan saying. Sebeneane de uyo 
o benea-benea dapet tando-tando untuk 
kaum de peker. 

22. Ngen nak antaro kekuasaan ne do‟o ba 
menea lenget ngen bumai ngen luyen-
luyen basone ngen warno awok nu, 
sebeneane de uyo o benea-benea dapet 
tando-tando untuk tun-tun de namen 

23. Neak  antaro tando-tando kekuasaan ne 
do‟o ba tidua neak waktau kelmen ngen 
kebilai ngen usaho nu mesoa pao kundei 
karunia ne. sebeneane pado de uyo o 
benea-benea dape tando-tando untuk 
kaum de tmiuk. 

24. Neak antao tando-tando kekuasaan ne si 
melei kemliak ngen ko gelep untuk 
(tmboa) saben ngen harapan si tmuun 
bioa ujen kundei lenget, sudo‟o midup 
bumai ngen bioa sesudo matei ne. 
sebeneane pado de uyo o benea-benea 
dapat tando-tando untuk kaum de 
gemuno. 

25. Neak antaro tando-tando kekuasaan ne 
do‟o ba tegaok ne lenget ngen bumai 
ngen iradat ne. sudo‟o kalau si manggea 
ko debat manggea kundei bumai, 
seketiko o (kulo) ko kelewea (kundei 
kubua). 

26. Ngen giken bah api bae dik ade nak 
lenget ngen bumei kutene cumin ngen si 
(Allah) tunu‟. 

27. Ngen si bah di‟ cmipta (manusio) kunei 
permulaan, sudah o melek ne (midup) ne 
belek, ngen midup bele‟ o do‟o ba 
lebieak mudeak bagei-ne, ngen bagei neb 
a sifat-sifat di‟ maha lekat nak lenget ngen 
bumei/dunyo, ngen si bah gik maha 
perkasa igai maha bijaksana. 

28. Si meneak perumpamaan utu‟ udi kunei 
direi udi dewe‟ jano ade nak antaro 
hamba-sahaya dik temwan tangent kanen 
nu, sekutu bageinu lem (tmwan) di‟ sudo 
keme mlei ngen udi, make udi samo ngen 
tobo o lem (hok makei) jekal o, udi saben 
ngen tobo o gen udi saben ngen dirai nu 
dewe‟? awei o bah keme jemlas ayat-ayat 
bagei kaum brakal. 

29. Tapi tun-tun (manusio-manusio) di‟ 
zalim, tmotoa hawa nafsune tanpa lemau 
pengetahuan mako api bah dik tmuyuk 
tun dik sudoh sensate Allah? Ngen coa 
gen bah bage tobo o tmulung udi dikup 
pun. 

30. Mako nadep ba papeanu ngen lu‟us moi 
agama (Allah); (tetap bah das) fitrah Allah 
bik sudoh cnipta manusio tmotoa fitrah 
o, coa gen perubahan nak fitrah Allah, 
(do‟o bah) agamo gik li‟us, tapi dau 
manusio di‟ coa namen. 

31. Ngen bele‟ betaubat, ngen si dudoh o 
bertaqwa bah ngen si ngen tengo‟ bah 
semyang ngen jibeak bah udi tmesuk 
manusio-manusio di‟ demwey Tuhan 
(Allah). 

32. Do‟o bah manusio-manusio mcueak bleak 
agamo tobo ne ngen tobo ne jmijei kedeu 
golongan. Tip-tip golongan mraso bangga 
ngen jano di‟ ade ngen/na‟ golongan ne. 

33. Ngen apobi;o manusio negong ngen suatu 
bahayo, tobo ne menyeru ngen Tuhan ne 
ngen bele‟ betaubat ngen si, sudoh o 
apobilo Tuhan mraso ngen tobo o barang 
didik rahmat. Kunei si ne tibo-tibo sbagai 
kuney ne semkutu tuhan ne. 

34. Singo tobo ne ingkar aken rahmat di‟ 
sudoh nlei ngen tobo ne. mako briang-
riang bah udi kute ne be aken namen 
(akibat perbuatan nu). 

35. Atau pernah keme tmu‟un ngen udi 
kterangan sudoh o kterangan o tmunyu‟ 
(kebenaran) jano di‟ udi galo‟ semkutu 
ngen Tuhan?. 

36. Nen apobilo keme maling suatuhmat 
ngen manuio, niscayo tobo ne kao 
musibah (bahayo) sebabne ksalea‟ di‟ 
sudoh knerjo ngen tangent tobo ne 
dewe‟, tibo-tibo tobo o berputus asea‟,. 

37. Ngen jano bah kobo o coa mrati bahwa 
sesungguhnea‟ ne Allah mlapang jegai 
bgei api dik kemla‟ ne ngen si (kulo) 
di‟sempit (jakei o) sesunggunea‟ ne di 

awei o….o benea-benea ade tano-tano 
(kekuasaan Allah) bagei kaum di‟ briman. 

38. Mako nlei bah ngen krabat di‟ pa‟ak aken 
hok ne, awei o (kulo) ngen fakir-fakir 
ngen manusio-manusio di‟nak lem 
perjalanan, do‟o bah lebiea‟ bik bagei 
manusio-msnusio di‟ msoea kridoan 
Allah, kobo oh bah manusio-manuiso dik 
bruntung. 

39. Ngen sesuatu riba dik nley udi utuk 
tmameak harto manusio, mako 
(sebeneane) riba o coa tmameak nak sisi 
Allah, ngen jano di‟ udi mlei brupo zakat, 
utuk cmapei kridoan Allah, mako tun-tun 
o bah dik nlipet gandakan pahalo ne 
(pahalo kobo o). 

40. Allah bak dik cmipta udi, sudoh o mlei 
udi jekai sudoh o manuat udi, sudoh o 
midup udi )igai) ade coa nak antaro dik 
udi semkutu ngen Tuhan dik dapet mnea 
sesuatu kunei di awey o? maho suci si 
ngen maho lekat bah kunei jano gi‟ kobo 
semkutu. 

41. Sudoh timoa krusakannak darat ngen laut 
karno perbuatan tangent manusio supayo 
Allah mraso ngen si sbagian kuney 
(akibat) perbuatan ne, aken kobo o bele‟ 
(moi dalen di bnea). 

42. Nadeak bah:”Nadeak bah perjalanan nak 
muko dunyo ngen nratih bah ngen luo 
ksudoh manusio-manusio dik terdahulu, 
dai kuney kobo‟o di‟ semkutu (Allah) 

43. Oleh karno o, nadep papea nu ngen 
agamo dik lu‟us (Islam) seblum tko 
kuney Allah sesuatu bilei dik coa nam 
tnulok (kdatanganne) pada biley o kobo o 

berpisah-pisah. 

44. Barang api dik kafir mako si suang dik 
tmangung (akibat) kekafiranne, ngen 
barang api di bramal soleh mako utuk ne 
suang bah k one semyap (plabey dik 
menyenangkan) 

45. Aken Allah mlei pahalo ngen manusio-
manusio dik beriman ngen beramal soleh 
ngen karunia ne sesungue‟ne si coa suang 
manusio dik ingkar. 

46. Ngen nak antaro tano-tano kekuasaan ne 
do‟o bah bahwa si kmirim angina sbagai 
dik min brita riang, ngen utuk mdeng 
ngenko sbagieak kunei rahmat-ne akan 
kapal dapet blayar ngen priteak ne ngen 
aken ko nam msoa karunia-ne mudeak-
mudehan ko besyukur. 

47. Ngen sesunggueak ne keme sudoh mutus 
sebelum udi beberapo tun rasul ngen 
kaum ne. kobo o tkoa ngen si ngen min 
keterangan-kterangan (dik cukup) sudoh 
o keme mnea pembaklasan terhadap 
manusio-manusio dik bduso, keme bik 
berkewajiban tmulung manusio-manusio 
dik berimen. 

48. Allah ba gik kmeirim angina, sudo o 
angina o gemrok awan dan Allah mtang 
ne nak lenget sesuai gik si kemlok, dan 
jmijai ne bergumpal-gunpal, sudo o ko 
kemleak, ujen awei clah-xlah ne, mako 
apo bilo si tmuun ne angin hamba-hamba 
ne gik si kemlok tibo-tibo tabo‟o riang. 

49. Padahal walaupun ati ujen tnuun ne ngen 
tabo‟o, tabo‟o benea-benea bi putus aso. 

50. Mako kenlieak b ages-ges rahmat Allah, 

akueak ro Allah midup ne bumai bi matei 
(keing). Bnea, do‟o ber‟artai si teb 
(bekuaso) midup ne gik bi matei. Dan si 
maha kuaso das kute sesuatu. 

51. Dan bnea, jiko keme kmirimne angina 
sudo o tabo‟o kemlieak (tumbuh-
tumbuhan o) jijai kuning (keing), niscayo 
sesudo o tep ingkar 

52. Mako bnea, ko coa gi sanggup jmijai tun-
tun gik matei o dapet tmiuk, dan jmijaie 
tun-tun gikstiuk dapet tmiuk seruan, 
apobilo tabo‟o berpaling moi blakang. 

53. Dan ko coa gi dapet mlei ptunjuk ngen 
tun-tun gik oon (matei atei ne) kundei 
kesesatan ne, dank o coa dapet tmiukne 
(ptunjuk tuhan) kecuali ngen tun-tun gik 
berimen ngen ayat-ayat keme, mako 
tabo‟o bat un-tun gi besreak dirai (ngen 
keme). 

54. Allah ba gik cmipto ne ko kundei keadaan 
lmas o jijai kwet, sudo o si jmijai ne (ko) 
bi kwet o lmas (mbelek) dan bubeak. Si 
cmiptone jano gik si kemlok. Dan si maha 
namen, maho kuaso. 

55. Dan pado bilai (ngen) jijai ne kiamat, 
tun-tun gik beduso bsupeak, bahwa 
tabo‟o dyem (lem kubuea) cumin sesaat 
(bae). Awei o ba bel‟o tabo‟o  ber paling 
(kundei kebenaran). 

56. Dan tun-tun gik nlei lemau dan keimanan 
madeak (ngen tun-tun kafea), bnea, ko bi 
dyem (lem kubuea) sesuai ketetapan 
Allah, sapei bilai klongon. Mao dyo ba 
bilai klongon o, tapi (bel‟o) ko coa 
myakini (ne). 

57. Mako pado bilai o coa bermanfaat (igai) 
mitak maaf tun-tun gik zalim dan tabo‟o 
coa kulo nlei kesempatan tobat igai. 

58. Dan sebeneane bi keme jemlas ngen 
manusio mcem perumpamaan lem Quran 
yo, dan jiko ko mbin suatu ayat ngen 
tabo‟o, teb bat un-tun kafea o akan 
madeak, “ ko cumin bat un-tun gik 
menea kepalsuan belako”. 

59. Demikian ba Allah kmucai atei tun-tun 
gik coa (lok) ngertai. 

 

60. Mako basabar  ba ko (Muhammad). 
Sebeneane Allah o bnea dan sekali-kali 
jibeak sapei tun-tun gik tun coa myakini 
(kebenaran ayat-ayat Allah) o 
menggelisahkan ko. 

 
 

                 

        

                    

                   

          

 

              

     

                

         

 

 

 

 

 

 

 

 

 

 

 

 

 

 

 

 


